
ನಮೋಽಸ್ತು ಶರ್ವ ಶಂಭೋ ತ್ರಿನೇತ್ರ ಚಾರುಗಾತ್ರ ತ್ರೈಲೋಕ್ಯನಾಥ ಉಮಾಪತೇ
ದಕ್ಷಯಜ್ಞವಿಧ್ವಂಸಕರ ಕಾಮಾಂಗನಾಶನ ಘೋರಪಾಪಪ್ರಣಾಶನ
ಮಹಾಪುರುಷ ಮಹೋಗ್ರಮೂರ್ತೇ ಸರ್ವಸತ್ತ್ವಕ್ಷಯಂಕರ ಶುಭಂಕರ ಮಹೇಶ್ವರ
ತ್ರಿಶೂಲಧಾರಿನ್ ಸ್ಮರಾರೇ ಗುಹಾವಾಸಿನ್ ದಿಗ್ವಾಸಃ ಮಹಾಶಂಖಶೇಖರ .

(5)ಜಟಾಧರ ಕಪಾಲಮಾಲಾವಿಭೂಷಿತಶರೀರ ವಾಮಚಕ್ಷುಃ .
ವಾಮದೇವ ಪ್ರಜಾಧ್ಯಕ್ಷ ಭಗಾಕ್ಷ್ಣೋಃ ಕ್ಷಯಂಕರ ಭೀಮಸೇ ನಮಹಾಸೇನನಾಥ
ಪಶುಪತೇ ಕಾಮಾಂಗದಹನ ಚತ್ವರವಾಸಿನ್ಶಿವ ಮಹಾದೇವ ಈಶಾನ
ಶಂಕರ ಭೀಮ ಭವವೃಷಭಧ್ವಜ ಜಟಿಲ ಪ್ರೌಢ ಮಹಾನಾಟ್ಯೇಶ್ವರ ಭೂರಿರತ್ನ .
(10)ಅವಿಮುಕ್ತಕ ರುದ್ರೇಶ್ವರ ಸ್ಥಾಣೋ ಏಕಲಿಂಗಕಾಲಿಂದೀಪ್ರಿಯ ಶ್ರೀಕಂಠ
ನೀಲಕಂಠ ಅಪರಾಜಿತರಿಪುಭಯಂಕರ ಸಂತೋಷಪತೇ ವಾಮದೇವ
ಅಘೋರತತ್ಪುರುಷ
ಮಹಾಘೋರ ಅಘೋರಮೂರ್ತ್ತೇ ಶಾಂತಸರಸ್ವತೀಕಾಂತ ಕೋನಾಟ
ಸಹಸ್ರಮೂರ್ತ್ತೇ ಮಹೋದ್ಭವ .

(15)ವಿಭೋ ಕಾಲಾಗ್ನಿರುದ್ರ ಹರ ಮಹೀಧರಪ್ರಿಯಸರ್ವತೀರ್ಥಾಧಿವಾಸ ಹಂಸ
ಕಾಮೇಶ್ವರ ಕೇದಾರಾಧಿಪತೇಪರಿಪೂರ್ಣ ಮುಚುಕುಂದ ಮಧುನಿವಾಸಿನ್
ಕೃಪಾಣಪಾಣೇಭಯಂಕರ ವಿದ್ಯಾರಾಜ ಸೋಮರಾಜ ಕಾಮರಾಜ
ರಂಜಕಾಂಜನರಾಜಕನ್ಯಾಹೃದಚಲವಸತೇ ಸಮುದ್ರಶಾಯಿನ್ .

(20)ಗಜಮುಖ ಘಂಟೇಶ್ವರ ಗೋಕರ್ಣ ಬ್ರಹ್ಮಯೋನೇಸಹಸ್ರವಕ್ತ್ರಾಕ್ಷಿಚರಣ
ಹಾಟಕೇಶ್ವರ ನಮೋಽಸ್ತು ತೇ .

ಏತಸ್ಮಿನ್ನಂತರೇ ಪ್ರಾಪ್ತಾಃ ಸರ್ವ ಏವರ್ಷಿಪಾರ್ಥಿವಾಃ .
ದ್ರಷ್ಟುಂ ತ್ರೈಲೋಕ್ಯಕರ್ತಾರಂ ತ್ರ್ಯಂಬಕಂ ಹಾಟಕೇಶ್ವರಂ .. 121..

ಇತಿ ವಾಮನಪುರಾಣೇ ಷಟ್ಪಂಚಾಶತ್ತಮಾಧ್ಯಾಯಾಂತರ್ಗತಂ
ಗಂಧರ್ವಕನ್ಯಕಾಭಿಃ ಕೃತಂ ಹಾಟಕೇಶ್ವರ(ಶಿವ)ಸ್ತೋತ್ರಂ ಸಮಾಪ್ತಂ .

